
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29-Ի N 2335-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ հակակոռուպցիոն կոմիտե
	11.03.2025թ

	
	Ե/1974-2025

	  ՀՀ հակակոռուպցիոն կոմիտեի առաջարկությունները.
 Կոմիտեն հանրային իշխանության այն միակ մարմինն է, որը և՛ քննչական, և՛ օպերատիվ-հետախուզական գործունեություն իրականացնող մարմին է։ Կոմիտեն չունի տարածքային ստորաբաժանումներ, ուստի ՀՀ մարզերում քննչական, գաղտնի քննչական գործողություններ, օպերատիվ-հետախուզական միջոցառումներ իրականացնելու նպատակով գործուղվում են ՀՀ մարզեր: Կոմիտեի քննիչների կողմից իրականացվող գործառութային պարտականությունների բնույթից և վերը նկարագրված առանձնահատկություններից ելնելով՝ նպատակահարմար չէ, որ գործուղումներն ու ընթացիկ աշխատանքների կազմակերպումներն իրականացվեն մասնավոր ոլորտի պատահական փոխադրամիջոցներով: Առաջարկվում է բացառություն նախատեսել Կոմիտեի ծառայողների համար՝ ամրագրելով դրույթ առ այն, որ Կոմիտեի ծառայողների՝ աշխատանքային պարտականությունների կատարման նպատակով իրենց անձնական մեքենաներով ՀՀ մարզեր գործուղման մեկնելու դեպքում տրամադրվի վառելիքի փոխհատուցում, այլ ոչ թե վերջիններս օգտվեն տրանսպորտային ծառայություններից, այդ թվում՝ էլեկտրոնային հարթակով ուղևորափոխադրման ծառայություններ մատուցող լիցենզավորված ընկերություններից, քանի որ քննչական և օպերատիվ-հետախուզական գործառույթներ իրականացնելիս այդ ծառայություններից օգտվելը թե՛ նպատակահարմարության, թե՛ ֆինանսական միջոցների ավելորդ ծախսի առումով ընդունելի չէ:
	 Ընդունվել է ի գիտություն, պարզաբանվել է:
 Ներկայացված գերատեսչական առանձնահատկություն պարունակող խնդիրը լուծման կարիք ունի, սակայն այն բովանդակային առումով կարգավորման ենթակա չէ այս որոշման նախագծի շրջանակներում: Այս որոշման նախագծով լրացվում է, պետական մարմինների աշխատանքային գործունեության կազմակերպման շրջանակում, այդ թվում գործուղումների ընթացքում, հաստատված բյուջեի շրջանակում տրանսպորտային ծառայություններից օգտվելու գործիքակազմը,  մասնավորապես՝ ավելացվում է էլեկտրոնային հարթակով ուղևորափոխադրման ծառայություններ մատուցող կազմակերպությունների ծառայություններից օգտվելու հնարավորությունը:

	2. ՀՀ շրջակա միջավայրի նախարարություն
	07.03.2025թ

	
	N 1/06.2.4/2737-2025

	  Շրջակա միջավայրի նախարարության առաջարկությունները.
1.
1) Առաջարկվող որոշման նախագծով անհասկանալի է պայմանագրերի կնքման մեխանիզմը և ի՞նչ ընթացակարգով է ընտրվելու ծառայություն մատուցող ընկերությունը, եթե դրանք մեկ օրվա ընթացքում կարող են լինել մի քանիսը, 
2) տաքսի ծառայություն մատուցող ընկերության կողմից փաստաթղթավորման գործընթացի կազմակերպումն ինչպես է իրականացվելու, եթե նրանք համապատասխան ռեսուրսներ չունեն, 
3) խնդրահարույց է մարմնի գլխավոր քարտուղարի կամ աշխատակազմի ղեկավարի հրամանով տաքսի ծառայությունից օգտվող աշխատակիցների ցանկի որոշումը՝ «Հանրային ծառայության մասին» ՀՀ օրենքի 9-րդ և «Քաղաքացիական ծառայության մասին» ՀՀ օրենքի 16-րդ հոդվածների համատեքստում։












	 Ընդունվել է ի գիտություն, պարզաբանվել է:
 1.
1) Ներկայացված նախագծով նախատեսվում է այդ նպատակով հատկացված միջոցները շրջանառել բանկային վճարային քարտերի միջոցով, որոնք՝ համաձայն ՀՀ կառավարության 15.06.2018թ թիվ 706-Ն որոշմամբ հաստատված կարգի 38.1 կետի համարվում են գնում չհանդիսացող ծախս, հետևաբար ծախսը կարող է կատարվել գնումների կարգավորման շրջանակից դուրս: Համաձայն որոշման նախագծի՝ մարմինները սահմանափակված չեն կնքելու պայմանագրեր մեկից ավելի ընկերությունների հետ,
2) փաստաթղթավորման գործընթացի նկարագրությունը և կողմերի իրավունքներն ու պարտավորությունները  նպատակահարմար է ներառել կնքվելիք պայմանագրերում,
3) «Կառավարչական իրավահարաբերությունների կարգավորման մասին» ՀՀ օրենքի 12-րդ հոդվածի համաձայն՝ գլխավոր քարտուղարը օրենքով, այլ իրավական ակտերով և կանոնադրությամբ սահմանված կարգով տնօրինում է պետական մարմնին ամրացված պետական գույքը, այդ թվում` ֆինանսական միջոցները:

	 2. Առաջարկվում է 2005 թվականի դեկտեմբերի 29-ի № 2335-Ն որոշման մեջ կատարել լրացում և որոշման 11-րդ կետը լրացնել նոր նախադասությամբ՝ հետևյալ բովանդակությամբ. «պետական մարմիններից գործուղվող անձը ներկայացնելով տաքսի ծառայությունից օգտվելու հիմնավորող փաստաթղթեր, կհատուցվի 1 կմ 130 դրամ հաշվարկով, իսկ ծախսերը չհիմնավորելու դեպքում՝ 1 կմ 100 դրամ հաշվարկով։
	 Չի ընդունվել:

2. Նշված դրույթի ընդունման անհրաժեշտությունը բացակայում է, քանի որ համաձայն ՀՀ կառավարության 15.08.2024թ թիվ 1283-Ն որոշման՝ էլեկտրոնային հարթակով ուղևորափոխադրման ծառայություն մատուցող կազմակերպությունները պարտավոր են հասանելի դարձնել ձևակերպված պատվերների վերաբերյալ տեղեկատվությունը (պատվերի ավարտման օրը, ամիսը, տարին, ժամը և գումարի չափը), որը ստացվում է հարկային մարմնի էլեկտրոնային հսկիչ դրամարկղային մեքենայի ՎԵԲ ծառայության (web service) միջոցով: Նշվածից բխում է, որ էլեկտրոնային հարթակում անհրաժեշտ տեղեկատվությունը՝ այդ թվում հիմնավորող փաստաթղթերը, հասանելի կլինեն պատվիրատուին:

	 3. Որոշման նախագիծը լրացնել նոր կետով, հետևյալ բովանդակությամբ. «2. թույլատրել պետական մարմիններին պետական բյուջեով նախատեսված «Ընդհանուր նշանակության ավտոմոբիլային փոխադրամիջոցների», «տաքսի ծառայությունների» կամ նմանատիպ այլ ծառայությունների գնման մրցակցային ձևերի ինքնուրույն վերաբաշխումը՝ այդ թվում ոչ մրցակցային ձևերի և այլ հոդվածների։»։
	Ընդունվել է ի գիտություն, պարզաբանվել է:
3. Դիտարկումը ներկայացված խնդրի վերաբերյալ՝ 1-ին կետում:

	3. ՀՀ ներքին գործերի նախարարություն
	10.03.2025թ

	
	N 43/6/60937-25

	  Ներքին գործերի նախարարության առաջարկությունը.
 Գործուղման ծախսերը, այդ թվում՝ աշխատանքի հիմնական վայրից գործուղման վայրեր մեկնելու և վերադառնալու ճանապարհածախսը, ՀՀ ֆինանսների և էկոնոմիկայի նախարարի 2007 թվականի հունվարի 9-ի N 5-Ն հրամանի համաձայն՝ հաշվեգրվում են բյուջետային ծախսերի տնտեսագիտական դասակարգման «Ներքին գործուղումներ» հոդվածով, իսկ ՀՀ կառավարության 2023 թվականի սեպտեմբերի 28-ի  N 1666-Ն որոշման 6-րդ հավելվածով այլընտրանքային եղանակով իրականացվող տրանսպորտային ծախսերը՝ ուղևորափոխադրման տրանսպորտային ծառայության ձեռքբերման համար, նախատեսված է հաշվեգրել բյուջետային ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածով։ Ըստ այդմ՝ նախագծով նախատեսվող լրացումը բերում է գործուղման ծախսերի հոդվածային տարանջատմանը:
	 Ընդունվել է ի գիտություն:

[bookmark: _GoBack]Քանի որ, «ՀՀ տարածքում աշխատանքային գործունեության կազմակերպման շրջանակներում, պետական բյուջեից ֆինանսավորվող մարմինների աշխատողների կողմից աշխատանքային պարտականությունների կատարման ժամանակ տրանսպորտային ծառայություններից օգտվելու վերաբերյալ» եզրույթը ֆորմալ առումով չի համարվում գործուղում, ուստի հնարավոր ենք համարում դրա շրջանակում առաջացած ծախսերը կատարել «Ընդհանուր բնույթի այլ ծառայություններ» հոդվածով նախատեսված միջոցների հաշվին: 

	4. ՀՀ կրթության, գիտության, մշակույթի և սպորտի նախարարություն
	10.03.2025թ

	
	N 01/23.1/6674-2025

	  ՀՀ կրթության, գիտության, մշակույթի և սպորտի նախարարության առաջարկությունները.	
 1. Առաջարկվում է Նախագծում լրացվելիք նոր պարբերությունից հանել «տարածքում աշխատանքային գործունեության կազմակերպման շրջանակներում» արտահայտությունը, քանի որ ՀՀ կառավարության 2005 թվականի դեկտեմբերի 29-ի N 2335-Ն որոշման N 1 հավելվածով հաստատված կարգով արդեն իսկ ամբողջությամբ սահմանվում են գործուղման մեկնած աշխատողներին գործուղման ծախսերի հատուցման հետ կապված հարաբերությունները: 
	 Չի ընդունվել:

 1. Կարգավորման շրջանակում ակնկալվող ծախսերի զգալի մասը գործող ձևաչափով չեն համապատասխանում «գործուղում» եզրույթի սահմանված հատկանիշներին (անհատական իրավական ակտ, գործուղման վկայական), ուստի տվյալ պարագայում նպատակահարմար ենք գտնում կիրառել նման ձևակերպում։ 


	 2. Առաջարկում ենք նաև «լիցենզավորված ընկերություններից (այսուհետ՝ Ընկերություն)» բառակապակցությունը փոխարինել «լիցենզավորված տնտեսվարող սուբյեկտներից (այսուհետև՝ տնտեսվարող սուբյեկտ)»:
	 Ընդունվել է:

 2.Նախագիծը խմբագրվել է, սակայն կիրառվել է գործող իրավական ակտերով սահմանված առավել ճշգրիտ տարբերակը, այն է՝ «էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անձանց» տարբերակը:

	 3. Լրացուցիչ հստակեցման կարիք ունի «պետական բյուջեի՝ այդ նպատակով նախատեսված միջոցների հաշվին» արտահայտությամբ նախատեսված ծախսային հոդված-ներքին գործուղումներ և դրանից բխող միջհոդվածային վերաբաշխման անհրաժեշտությունը՝ հաշվի առնելով այն հանգամանքը, որ Նախագծի ընդունման հիմնավորման մեջ հղում է կատարվում «Ընդհանուր բնույթի այլ ծառայություններ» հոդվածով առկա գումարներին:
	 Ընդունվել է:

3.Նախատեսվում է մարմինների համար սահմանել բանկային վճարային քարտերի տարեկան չափաքանակներ՝ «Ընդհանուր բնույթի այլ ծառայություններ» հոդվածով, որով կկարգավորվի խնդիրը:

	 4. Բացի այդ, առաջարկում ենք վերանայել «Ծառայությունից օգտվելու իրավունք ունեցող աշխատակիցների ցանկը և ծառայության համար վճարումների կամ կատարված տրանսպորտային ծախսերի դիմաց հատուցումների պայմանները հաստատվում են մարմնի գլխավոր քարտուղարի կամ աշխատակազմի ղեկավարի հրամանով:» պարբերությունը՝ ելնելով այն տրամաբանությունից, որ հատուցումների պայմանները սահմանվեն մարմինների և տնտեսվարող սուբյեկտների միջև կնքվող պայմանագրերով, իսկ աշխատակիցների՝ Ծառայությունից օգտվելու իրավունքը ամրագրվի յուրաքանչյուր աշխատակցի համար սահմանվող գործուղման անհատական իրավական ակտով:
	 Ընդունվել է:

4.Նախագիծը խմբագրվել է. առաջին հատվածի մասով, այն իմաստով, որ պայմանները կկարգավորվեն ոչ թե  անհատական իրավական ակտով, այլ կնքվող պայմանագրի միջոցով: Իսկ անհատական գործուղման իրավական ակտ չի նախատեսվում, քանի որ գերակշռելու է աշխատանքային պարտականությունների կատարման ընթացքում բնակավայրի ներսում տրանսպորտային ծառայություններից օգտվելու հանգամանքը, որը չի դիտարկվում որպես գործող ընթացակարգերով նկարագրված գործուղման բաղադրիչ: Միաժամանակ, որոշակի անձանց պարագայում և դեպքերում, ծառայությունից օգտվելու հնարավորության ապահովման համար ներառվել է հետևյալ դրույթը. «Նշված ցանկում ընդգրկված աշխատողների համար՝ գործուղման ժամանակ մարմինը իրավասու է կիրառել սույն կետով նախատեսված դրույթները, ընդ որում՝ տվյալ պարագայում սույն կարգի 22-րդ կետով նախատեսված կարգավորումները չեն կիրառվում:»:

	 5. Միաժամանակ, մարմիններում ծախսարդյունավետության ընդհանրական սկզբունքների կիրառման նպատակով առաջարկում ենք Նախագծում ներառել դրույթներ, որոնցով կկարգավորվեն տրանսպորտային ծառայությունների միջոցով կատարվող ծախսերի (հաշվի առնելով տարաբնույթ հանգամանքներից բխող սակագնային սանդղակի տատանումները), նման եղանակով ծախսերի հատուցման դեպքում աշխատանքի հիմնական վայրից գործուղման վայրի հեռավորության, սպասելաժամանակի թույլատրելի սահմանաչափերը, ինչպես նաև դիտարկել գործուղվող անձանց անձնական տրանսպորտային միջոցով գործուղումների կազմակերպման պարագայում ծախսերի փոխհատուցման մեխանիզմ կիրառելու հնարավորությունը:
	Ընդունվել է:
 
5.Ներկայացված դրույթները կարող են կարգավորվել մարմինների և կազմակերպությունների միջև կնքվող պայմանագրերի միջոցով:

	5. ՀՀ պետական վերահսկողության ծառայություն
	07.03.2025թ

	
	N ԴԽ/23.1/7912-2025

	ՀՀ պետական վերահսկողության ծառայության առաջարկությունները. 
1.	«Նորմատիվ իրավական ակտերի մասին» օրենքի 34-րդ հոդվածի 2-րդ մասի համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: Ուստի, անհրաժեշտ է Նախագծում իրավական ակտի բնույթը նշել «Ն» (նորմատիվ) տառով:
	 Ընդունվել է։ 

1. Նախագիծը խմբագրվել է:


	2. ՀՀ կառավարության 2005 թվականի դեկտեմբերի 29-ի N 2335-Ն որոշումը (այսուհետ՝ Որոշում) գործուղման մեկնած աշխատողների գործուղման ծախսերի հաշվարկման և հատուցմանն է վերաբերում, ուստի առաջարկում ենք պարզաբանել Նախագծում առկա «աշխատանքային գործունեության կազմակերպման» եզրույթը, ինչպես նաև սահմանել վերջինիս տրամադրման իրավական հիմքերը, ծախսերի հաշվարկման և հատուցման վերաբերյալ կարգը:

	Ընդունվել է ի գիտություն, պարզաբանվել է:
2.Նախագիծը նախատեսում է կարգավորում պետական մարմինների համար, հնարավորություն ընձեռելով աշխատանքային գործունեության կազմակերպման շրջանակում, հաստատված բյուջեի սահմաններում օգտվելու տրանսպորտային ծառայություններից՝ մասնավորապես էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անձանց ծառայություններից: Տվյալ դեպքում հասկանալի չէ «տրամադրման իրավական հիմքերը» եզրույթը: Հաշվարկման և հատուցման վերաբերյալ դրույթները կներառվեն պայմանագրերում: 

	3. Հարկավոր է նշել, որ Որոշման N 1 հավելվածի 22-րդ կետում նշված միջմարզային կամ միջպետական ավտոբուսային երթուղիները ևս հանդիսանում են տրանսպորտային ծառայություններ: Ուստի, եթե Նախագծում «տրանսպորտային ծառայություններ» եզրույթը ենթադրում է տաքսի ծառայություններ, ապա առաջարկում ենք Նախագծում «տրանսպորտային ծառայություններ» բառերը փոխարինել «տաքսի ծառայություն» բառերով:
	 Ընդունվել է մասնակիորեն։ 

3. Խմբագրվել է մասնակիորեն, համաձայն գործող կարգի՝ «տրանսպորտային ծառայություններից» բառերը փոխարինվել են «էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անձանց ծառայություններից» բառերով:

	4. Առաջարկում ենք պարզաբանել Նախագծում նշված բանկային վճարային քարտերի տրամադրման և կիրառման կարգը՝ նաև նշելով, թե արդյոք այն պետք է լինի կորպորատիվ քարտ, թե՞ աշխատակիցների բանկային վճարային քարտերին է վերաբերում:
	 Ընդունվել է։ 

 4. Նախագիծը խմբագրվել է, ավելացվել  է «համապատասխան մարմնի» բառերը «բանկային վճարային քարտերի» բառերից առաջ:

	5. Առաջարկում ենք Նախագծից հանել «հաշվետվությունները» բառը, քանի որ Ընկերությունը չի կարող հաշվետու լինել մարմնին և, մարմնի և Ընկերության միջև կնքվող պայմանագրում չի կարող նախատեսվել «հաշվետվության» ձևաչափ:
	 Չի ընդունվել:

 5.Գործող օրենսդրությունը չի սահմանափակում երկու իրավաբանական անձանց միջև կնքված պայմանագրին՝ կից հաշվետվության առկայությունը:

	6. Առաջարկում ենք Նախագծից հանել «Ծառայությունից օգտվելու իրավունք ունեցող աշխատակիցների ցանկը» բառերը, քանի որ (ենթադրաբար «տրանսպորտային ծառայության» մասին է նշված) գործուղման կամ Նախագծում նշված՝ «աշխատանքային գործունեության կազմակերպման» անհրաժեշտություն կարող է լինել մարմնի բոլոր աշխատակիցների համար:
	 Չի ընդունվել:
 6. Այս կարգավորմամբ հնարավորություն է ընձեռնվում, որպեսզի մարմինը ինքնուրույն սահմանի ծառայությունից օգտվելու իրավունք ունեցող աշխատակիցների ցանկը՝ ըստ մարմնի գործառութային առանձնահատկությունների և կարիքների:

	7. Միաժամանակ հարկ ենք համարում նշել, որ կատարված վերլուծական հաշվարկներից պարզ է դառնում, որ տաքսի ծառայություններից օգտվելու ծախսերը գրեթե կրկնակի ավելի է, քան ՀՀ կառավարության 2023 թվականի սեպտեմբերի 28-ի N 1666-Ն 6-րդ հավելվածով նախատեսված այլընտրանքային փոխհատուցման եղանակը՝ աշխատակցի մասնավոր ավտոմեքենայի շահագործման համար վառելանյութի տրամադրումը կամ լիցքավորման ծառայության ձեռքբերումը:
	Ընդունվել է ի գիտություն, պարզաբանվել է:

7.Այլ որոշմամբ կարգավորման առարկա է: Վերլուծական հաշվարկներ ներկայացված չեն:

	6. ՀՀ վիճակագրական կոմիտե
	10.03.2025թ

	
	N ՎԿ/3-06/1227-2025

	Վիճակագրական կոմիտեի առաջարկությունները. 
1. 1-ին կետի 2-րդ պարբերությունում «ընկերություններից» բառը հարկ է  փոխարինել «անձանցից» բառերով, ինչպես նաև նշված պարբերությունում «Ընկերություն» բառը փոխարինել «Անձ» բառով՝ համապատասխան հոլովաձևերով՝ գնումների օրենսդրությամբ սահմանված կարգով մրցակցության հավասար պայմաններ ապահովելով հնարավոր մասնակիցների, մասնավորապես, նաև անհատ ձեռնարկատերերի համար:
	 Ընդունվել է։

 1. Նախագիծը խմբագրվել է, սակայն կիրառվել է գործող իրավական ակտերով շրջանառվող առավել ճշգրիտ տարբերակը, այն է «էլեկտրոնային հարթակով ուղևորափոխադրման ծառայություններ մատուցող կազմակերպությունների կամ անձանց» տարբերակը: 

	2. 1-ին կետի 2-րդ պարբերությունում «կարող են շրջանառվել» բառերից հետո առաջարկվում է ավելացնել «համապատասխան մարմնի» բառերը՝ հստակեցնելու համար բանկային վճարային քարտի անվանատիրոջը:
	Ընդունվել է։

2. Նախագիծը խմբագրվել է, ավելացվել է «համապատասխան մարմնի» բառերը «բանկային վճարային քարտերի» բառերից առաջ:

	3. Միաժամանակ առաջարկվում է 2335-Ն որոշման Կարգի 21-րդ կետում «ճանապարահածախսը» բառից հետո ավելացնել «(բացառությամբ սույն կարգի 22-րդ կետով սահմանված տրանսպորտային ծառայություններից օգտվելու դեպքում)» բառերը՝ պայմանավորված սույն Նախագծով ճանապարահածախսի իրականացման այընտրանքային տարբերակի առաջարկով:
	 Չի ընդունվել։

 3.Ավելացվել է «Նշված ցանկում ընդգրկված աշխատողների համար գործուղումների ժամանակ մարմինը իրավասու է կիրառել սույն կետով նախատեսված դրույթները, ընդ որում՝ տվյալ պարագայում սույն կարգի 22-րդ կետով նախատեսված պահանջները չեն կիրառվում:» նախադասությունը, որը հնարավորություն կտա մարմնին այս կարգավորումը կիրառել նաև գործուղումների ժամանակ: 

	7. ՀՀ հանրային ծառայությունները կարգավորող հանձնաժողով
	10.03.2025թ

	
	N ՄՄ/35.1-Մ2-7/1015-2025

	ՀՀ հանրային ծառայությունները կարգավորող հանձնաժողովի առաջարկությունները.
ՀՀ կառավարության 2005 թվականի դեկտեմբերի 29-ի N 2335-Ն որոշման 1-ին կետով հաստատված գործուղման մեկնած աշխատողների գործուղման ծախսերի չափերի հաշվարկման և հատուցման վճարման կարգի 2-րդ կետի համաձայն՝ գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է: Վկայակոչված կետի բովանդակությունից հետևում է, որ աշխատողի աշխատանքի հիմնական վայրում (քաղաք, գյուղ) աշխատանք կատարելու հանձնարարությունը չի համարվում գործուղում։ Մինչդեռ պետական բյուջեից ֆինանսավորվող մարմինների աշխատողների կողմից աշխատանքային պարտականություններ կատարվում են նաև աշխատողի աշխատանքի հիմնական վայրում (քաղաք, գյուղ)․ Օրինակ՝ դատական նիստերի մասնակցություն, մշտադիտարկում (մոնիթորինգ), այլ պետական մարմիններում քննարկումներ։ Միևնույն ժամանակ, առաջարկվող փոփոխության և դրա համար հիմք հանդիսացած հանձնարարականի հաշվառմամբ ենթադրվում է, որ փոփոխությունը նպատակ է հետապնդում լուծելու նաև աշխատողի աշխատանքի հիմնական վայրում (քաղաք, գյուղ) աշխատանք կատարելու համար անհրաժեշտ տրանսպորտային փոխադրման հետ կապված ծախսերի հարցը, քանի որ նախկինում նման ծախսի անհրաժեշտությունն, ըստ էության, բացակայել է՝ հաշվի առնելով պետական մարմիններին ամրացված ծառայողական մեքենաների առկայությունը։ Ուստի, առաջարկում ենք, որոշակիացնել նախատեսվող փոփոխությունը՝ տարանջատելով գործուղում չհանդիսացող՝ աշխատողի աշխատանքի հիմնական վայրում (քաղաք, գյուղ) կատարվելիք աշխատանքների համար փոխհատուցման կարգը՝ համապատասխան փոփոխություններ կատարելով նաև ՀՀ կառավարության 2005 թվականի դեկտեմբերի 29-ի N 2335-Ն որոշման վերնագրում։ Միաժամանակ, Ձեր ուշադրությունն ենք հրավիրում այն հանգամանքին, որ ՀՀ կառավարության 2005 թվականի դեկտեմբերի 29-ի N 2335-Ն որոշումն ընդունվել է ի կատարումն ՀՀ աշխատանքային օրենսգրքի 209-րդ հոդվածի, որպիսի հոդվածը վերաբերում է բացառապես գործուղումներին։      
	 Չի ընդունվել:

 Նախագծով առաջարկվող լրացումը՝ ըստ էության հիմնականում համայնքների վարչական տարածքների սահմաններում աշխատանք կատարելու հանձնարարության հետ կապված ճանապարհածախսի հատուցման կարգավորում է, որը բովանդակային առումով չի տարբերվում «գործուղում» հասկացությունից: Տարբերությունը հիմնականում վերաբերում է ձևաչափին, մասնավորապես «գործուղումը» նախատեսում է անհատական իրավական ակտի և գործուղման վկայականի առկայություն:
 Ելնելով վերոգրյալից, նպատակահարմար չենք գտնում ՀՀ կառավարության 2005 թվականի դեկտեմբերի 29-ի N 2335-Ն որոշման վերնագրում փոփոխություն կատարել: 

	8. ՀՀ բարձրագույն դատական խորհուրդ
	10.03.2025թ

	
	N ԴԴ/871-25

	ՀՀ բարձրագույն դատական խորհրդի առաջարկությունները. 
Հաշվի առնելով, որ գործնականում չեն պահպանվում ՀՀ կառավարության 28.09.2023թ. թիվ 1666-Ն որոշման դրույթները, իսկ շրջանառվող Որոշման նախագծով ներկայացված կարգավորումը վերաբերում է գործուղումների տրանսպորտային բաղադրիչին, ՀՀ տարածքում աշխատանքային գործունեության կազմակերպման շրջանակներում աշխատանքային պարտականությունների կատարման նպատակով տրանսպորտային ծառայություններից օգտվելուն և ՀՀ կառավարության 29.12.2005թ. թիվ 2335-Ն որոշման N 1 հավելվածի 22-րդ կետով սահմանված՝ առաջարկվող կարգավորման դրույթները միմյանց համապատասխանեցնելու անհրաժեշտության հանգամանքներին, այդպիսի պարագայում, հաշվի առնելով նաև Բարձրագույն դատական խորհրդի, Դատական դեպարտամենտի, դատարանների գործունեության բնույթը, առանձնահատկությունները, գործառույթներն անխափան իրականացնելու ընթացքում մի շարք խնդիրների կարգավորումները: 
 Վերոգրյալ առանձնահատկություններով պայմանավորված՝ այն դեպքում, երբ տաքսի ծառայությունից օգտվելը նպատակահարմար չէ (հրատապ փաստաթղթերի, դատական գործերի, իրեղեն ապացույցների անվտանգ տեղափոխման անհրաժեշտության պարագայում), առաջարկվում է՝ Որոշման նախագծով քննարկման առարկա դարձնել և կարգավորել նաև՝ դատական համակարգի աշխատակիցների ճանապարհածախսը (վառելիքի կտրոնով, և/կամ գումարով) փոխհատուցելու տարբերակը, որպեսզի վերջիններս իրենց անձնական տրանսպորտային միջոցներով կազմակերպեն վերը նշված առաքանիների անվտանգ և ապահով տեղափոխումը:

	 Չի ընդունվել:

 Կարծում ենք, որ ՀՀ կառավարության 2023 թվականի սեպտեմբերի 28-ի N 1666-Ն որոշման համապատասխան դրույթները և ներկայացվող նախագծի դրույթները միմյանց չեն հակասում, այլ առավել ճկուն են դարձնում տրանսպորտային ծառայություններից օգտվելու հնարավորությունները և գործիքակազմը: Ընդ որում, մեր կարծիքով ներկայացվող նախագծով առավել թափանցիկ և հաշվետվողական է դառնում գործընթացը: 

	9. ՀՀ ազգային անվտանգության ծառայություն
	10.03.2025թ

	
	N 25/73

	ՀՀ ազգային անվտանգության ծառայության առաջարկությունները.
«Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ սկզբունքային առարկություններ չկան:
Միաժամանակ, տեղեկացնում ենք, որ գաղտնապահության սկզբունքից ելնելով Ազգային անվտանգության ծառայության կողմից օպերատիվ-հետախուզական և հակահետախուզական միջոցառումների շրջանակներում տրանսպորտային ծառայություններ, այդ թվում էլեկտրոնային հարթակով ուղևորափոխադրման ծառայությունների ձեռք բերում իրականացնել հնարավոր չէ, քանի որ վերջինս կարող է բացահայտել Ազգային անվտանգության ծառայության միջոցառումների բովանդակությունը՝ դրանով իսկ վտանգելով միջոցառումների արդյունավետ ելքը: Առաջարկվում է «Ընդհանուր բնույթի այլ ծառայություններ» հոդվածով թույլատրել իրականացնել փոխադրումների վճարումներ՝ բանկային քարտային գործարքների անկանխիկ եղանակով:
	 Ընդունվել է ի գիտություն, պարզաբանվել է:

 Խնդիրը կարգավորման ենթակա է այլ որոշման շրջանակներում: 

	10. ՀՀ աշխատանքի և սոցիալական հարցերի նախարարություն
	13.03.2025թ

	
	N ՆՄ/ԺՍ-1-3/6821-2025

	ՀՀ աշխատանքի և սոցիալական հարցերի նախարարության առաջարկությունները.
1. Առաջարկվում է հանել «տարածքում աշխատանքային գործունեության կազմակերպման շրջանակներում,» բառերը, իսկ «կողմից աշխատանքային պարտականությունների կատարման նպատակով» բառերը փոխարինել «գործուղումները կազմակերպելու համար» բառերով։ Սույն առաջարկությունը պայմանավորված է այն հանգամանքով, որ Կառավարության 29.12.2005 թ. N 2335-Ն որոշման NN 1, 2-րդ հավելվածներով սահմանված են գործուղման ծախսերի վճարման կարգը, այդ վճարումների նվազագույն և առավելագույն չափերը։ Մինչդեռ, նախագծի 1-ին կետով նախատեսված կարգավորումներից պարզ չէ, որ կարգավորումը վերաբերելու է միայն գործուղման հետ կապված տրանսպորտային ծախսերի կատարման ընթացակարգին։ 
	Չի ընդունվել:

1. Նշված կարգավորմամբ նախատեսվող ծախսերի զգալի մասը ձևով և բովանդակությամբ չեն պարունակում «գործուղում» եզրույթի գործող ընթացակարգերով սահմանված հատկանիշները և բաղադրիչները (իրավական ակտ, գործուղման վկայական և այլն), ուստի նպատակահարմար ենք գտնում կիրառել նման ձևակերպում։ Խոսքը հիմնականում վերաբերում է համայնքի սահմաններում, աշխատանքային հանձնարարությունների կատարման շրջանակում, կարճաժամկետ հատվածում (մեկ օրվա սահմաններում) տրանսպորտային ծառայություններից օգտվելու բաղադրիչին: Այն բովանդակությամբ որոշակիորեն կարելի է դասակարգել որպես գործուղում, սակայն գործող կանոնակարգերի հատկանիշներով այն գործուղում չենք կարող համարել: 


	2. Առաջարկվում է «Միաժամանակ, Հայաստանի Հանրապետության տարածքում աշխատանքային գործունեության կազմակերպման շրջանակներում, պետական բյուջեից ֆինանսավորվող մարմինների աշխատողների կողմից աշխատանքային պարտականությունների կատարման նպատակով, մարմինները կարող են օգտվել տրանսպորտային ծառայություններից, այդ թվում՝ էլեկտրոնային հարթակով ուղևորափոխադրման ծառայություններ մատուցող լիցենզավորված ընկերություններից (այսուհետ՝ Ընկերություն), պետական բյուջեի՝ այդ նպատակով նախատեսված միջոցների հաշվին:» նախադասությունը փոխարինել «Միաժամանակ, Հայաստանի Հանրապետության պետական բյուջեից ֆինանսավորվող մարմինների աշխատողների գործուղումները կազմակերպելու համար, մարմինները կարող են օգտվել տրանսպորտային ծառայություններից (ներառյալ՝ տաքսի ծառայություններից), այդ թվում՝ էլեկտրոնային հարթակով ուղևորափոխադրման ծառայություններ մատուցող լիցենզավորված ընկերություններից (այսուհետ՝ Ընկերություն), պետական բյուջեի՝ այդ նպատակով նախատեսված միջոցների հաշվին:» նախադասությամբ։ Առաջարկի նպատակն է ապահովել պետական մարմինների աշխատողների կողմից մրցակցային արժեքով տրանսպորտային ծառայություններից օգտվելու հնարավորությունը։
	 Չի ընդունվել:

 2. Էլեկտրոնային հարթակով ուղևորափոխադրման ծառայություններ մատուցող լիցենզավորված կազմակերպություններն ապահովում են ծառայությունների և վճարումների առավել թափանցիկ և փաստաթղթավորված մեխանիզմ:

	3. Առաջարկվում է «աշխատակիցների» բառը փոխարինել «աշխատողների» բառով՝ ՀՀ աշխատանքային օրենսդրությամբ սահմանված եզրույթներին համապատասխանությունն ապահովելու համատեքստում։
	 Ընդունվել է:

 3. Նախագիծը խմբագրվել է:

	4. Հարկ է ընդհանուր առմամբ նկատի ունենալ նաև, որ նախագծում առաջարկվող փոփոխության անհրաժեշտությունն առաջացել է այն պահից, երբ ծառայողական և հերթապահ ավտոմեքենաները ՀՀ վարչապետի հանձնարարությամբ կրճատվել են 2024 թվականի նոյեմբերին, իսկ պետական բոլոր մարմինների համար դրանց ծախսերը պահպանվել են ՀՀ 2025 թվականի պետական բյուջեում՝ «Ընդհանուր բնույթի այլ ծառայություններ» հոդվածով: Արձանագրենք, որ ծառայողական ավտոմեքենաներով գործուղման են մեկնել հիմնականում ղեկավար պաշտոններ զբաղեցնող պաշտոնատար անձինք (նաև՝ հայեցողական) և վերջիններիս, որպես այդպիսին՝ գործուղման ճանապարածախս չի վճարվել: Նախարարության համապատասխան ստորաբաժանման կողմից գործուղումն ապահովող ավտոմեքենայի վարորդի ուղեգրով նախատեսված վազքի չափով տրվել է վառելիքի (հիմնականում՝ բենզինի) կտրոն: Այն աշխատողները, որոնք գործուղման են մեկնել առանց ծառայողական մեքենայի, նրանց վճարվել է ավտոկայանների կողմից սահմանված երթուղիների սակագներով, օրինակ Երևան – Գյումրի՝ 1500 դրամ գումարի չափով (մեկ ուղղությամբ) և օրենսդրությամբ սահմանված օրապահիկ:
	 Ընդունվել է:

4. Նախագիծը առավել ճկուն է դարձնում տրանսպորտային ծառայություններից օգտվելու գործիքակազմը: Ընդ որում, մեր կարծիքով ներկայացվող նախագիծը առավել թափանցիկ և հաշվետվողական է դարձնում գործընթացը: Մարմինը ինքնուրույն կարող է որոշել  ծառայությունից օգտվելու իրավունք ունեցողներին:

	5. Նախագիծը չի սահմանում թե, արդյո՞ք աշխատողը պարտավոր է օգտվել միայն նախարարության հետ պայմանագիր կնքած կազմակերպությունների ծառայություններից, իսկ չօգտվելու դեպքում էլ՝ պարզ չէ, թե ինչ իրավական և ֆինանսական լուծումներ են նախատեսված:
	 Ընդունվել է ի գիտություն, պարզաբանվել է:
5. Ծառայության պատվիրատուն պետական մարմինն է, այլ ոչ թե աշխատողը, ուստի աշխատողները կարող են օգտվել միայն այն կազմակերպությունների ծառայություններից, որոնց հետ պայմանագիր ունի մարմինը:

	6. Լրացուցիչ պարզաբանման կարիք ունեն նաև նախագծով լրացվող նոր կարգավորումներով բանկային վճարային քարտերի ստացման, դրանց միջոցով ֆինանսական միջոցների շրջանառության մեխանիզմներին վերաբերվող հարցերը։ Հետևաբար, առաջարկում ենք վերանայել նախագծի կարգավորումները նաև վերը նշված դիտարկումների համատեքստում:
	 Ընդունվել է ի գիտություն, պարզաբանվել է:
6. Բանկային վճարային քարտերի հետ կապված հարցերը կարգավորված են գործող իրավական ակտերով:

	11. ՀՀ բարձր տեխնոլոգիական արդյունաբերության նախարարություն
	11.03.2025թ

	1. 
	N 07/16.2/1995-2025

	ՀՀ բարձր տեխնոլոգիական արդյունաբերության նախարարությունն առարկություններ չունի։ Միաժամանակ առաջարկվում է ծառայության համար վճարումների կամ կատարված տրանսպորտային ծախսերի դիմաց հատուցումների պայմանների համար սահմանել մեկ ընդհանուր մոտեցում կամ համակարգ։
	 Ընդունվել է ի գիտություն:



	12. ՀՀ տարածքային կառավարման և ենթակառուցվածքների նախարարություն
	07.03.2025թ

	
	N ԴԽ/23.1/7912-2025

	ՀՀ տարածքային կառավարման և ենթակառուցվածքների նախարարության առաջարկությունները.
1.Նախագծով ավելացվող երկրորդ պարբերության համաձայն` ՀՀ տարածքում աշխատանքային գործունեության կազմակերպման շրջանակներում, պետական բյուջեից ֆինանսավորվող մարմինների աշխատողների կողմից աշխատանքային պարտականությունների կատարման նպատակով, մարմինները կարող են օգտվել տրանսպորտային ծառայություններից, այդ թվում՝ էլեկտրոնային հարթակով ուղևորափոխադրման ծառայություններ մատուցող լիցենզավորված ընկերություններից։ Այդ կապակցությամբ հայտնում ենք, որ գործող և ավելացվող պարբերությունների մասով կարող է առաջանալ հակասություն կամ տարաբնույթ մեկնաբանություն այդ դեպքերի հիմքերի ընտրության և կիրառման առումով։ Ընդ որում՝ անհրաժեշտ է հստակեցնել երկրորդ պարբերության «աշխատանքային գործունեության կազմակերպման շրջանակներում» ձևակերպումը առաջին պարբերությամբ նախատեսված «գործուղման» ձևակերպման տեսանկյունից, քանի որ ցանկացած պարագայում աշխատանքային գործունեության կազմակերպման գործառույթը ՀՀ տարածքում հիմնականում իրականացվում է գործուղման միջոցով:
	 Ընդունվել է, նախագիծը խմբագրվել է։

1. Սահմանումը ներկայացված է առանձին կետով, մասնավորապես, որոշակի անձանց պարագայում և դեպքերում, ծառայությունից օգտվելու հնարավորության ապահովման համար ներառվել է հետևյալ դրույթը. «Նշված ցանկում ընդգրկված աշխատողների համար՝ գործուղման ժամանակ մարմինը իրավասու է կիրառել սույն կետով նախատեսված դրույթները, ընդ որում՝ տվյալ պարագայում սույն կարգի 22-րդ կետով նախատեսված կարգավորումները չեն կիրառվում:»: Միաժամանակ, նշված կարգավորմամբ առավել ճկուն է դառնում պետական համակարգում աշխատանքի կազմակերպման ընթացքում աշխատանքային հանձնարարությունների կատարման ժամանակ տրանսպորտային ծառայություններից օգտվելու գործիքակազմը: Այդ կապակցությամբ ավելացվել է հետևյալ կետը. «Նշված ցանկում ընդգրկված աշխատողների համար՝ գործուղման ժամանակ մարմինը իրավասու է կիրառել սույն կետով նախատեսված դրույթները, ընդ որում՝ տվյալ պարագայում սույն կարգի 22-րդ կետով նախատեսված պահանջը չի կիրառվում:», որպեսզի անհրաժեշտության դեպքում մարմինը այն օգտագործի և հակասություն չառաջանա գործող կարգի հետ:

	2. Միաժամանակ առաջարկում ենք, որպեսզի Նախագծով ավելացվող երկրորդ պարբերության վերջնամասում գլխավոր քարտուղարի կամ աշխատակազմի ղեկավարի հրամանով հաստատվի ոչ միայն ծառայությունից օգտվելու իրավունք ունեցող աշխատակիցների ցանկը և հատուցումների պայմանները, այլ նաև նմանատիպ դեպքերում պետական մարմիններին սպասարկող ավտոմեքենաների օգտագործման կարգն ու պայմանները՝ հաշվի առնելով, որ պետական որոշ մարմիններում հիմնավորումների հաշվառմամբ պետական մարմինների հաշվեկշիռներում թողնվել են ավտոմեքենաներ նաև այդպիսի նպատակներով շահագործելու համար։
	 Չի ընդունվել:

2. Նշված խնդիրը այս նախագծին չի առնչվում: Այն կարող է կարգավորվել այլ իրավական ակտով:

	3. Բացի այդ, Նախագծի հիմնավորման մեջ նշվում է, որ «Նախագծով կարգավորվում են ծառայությունից օգտվելու և վճարման պայմանները, օգտվող անձանց շրջանակի ձևավորման և ծախսերի հաշվետվողականության ձևաչափերը», սակայն Նախագծով այդ ամենը չի կարգավորվում և վերապահված է գլխավոր քարտուղարներին։ ՈՒստի, առաջարկում ենք վերը նշվածը կարգավորել Նախագծի շրջանակներում։
	 Չի ընդունվել:

3. Նպատակահարմար չենք համարում կնքվելիք պայմանագրի մանրամասները ներառել որոշման նախագծում:

	4. Հստակ չէ, թե բանկային վճարային քարտերի միջոցով ծառայություններից օգտվելու դեպքում յուրաքանչյուր ամսվա ավարտից հետո՝ Ընկերության կողմից ծախսերը հիմնավորող հաշվարկային փաստաթղթերը, հաշվետվությունները, ինչպես նաև համապատասխան մարմնի և Ընկերության միջև կնքված պայմանագրով՝ համաձայնեցված այլ անհրաժեշտ տեղեկատվությունը Ընկերությունը ի՞նչ նպատակով պետք է ներկայացնի տվյալ մարմին։
	Ընդունվել է ի գիտություն, պարզաբանվել է:

4. Ընկերության կողմից ծախսերը հիմնավորող հաշվարկային փաստաթղթերը, հաշվետվությունները, ինչպես նաև համապատասխան մարմնի և Կազմակերպության միջև կնքված պայմանագրով՝ համաձայնեցված այլ անհրաժեշտ տեղեկատվությունը Կազմակերպությունը տվյալ մարմնին ներկայացնում է հաշվետվողականության մակարդակի և ծառայությունների որակի վերահսկման նպատակով։

	13. ՀՀ էկոնոմիկայի նախարարություն
	10.03.2025թ

	
	N 01/5046-2025

	ՀՀ էկոնոմիկայի նախարարության առաջարկությունները. 
1.	Գործող կարգի 22-րդ կետի առաջին մասը սահմանում է, որ  պետական և համայնքային բյուջեների միջոցներից ֆինանսավորման դեպքում առավելագույն չափ է համարվում միկրոավտոբուսային համապատասխան երթուղու սակագինը, սակայն Նախագծով թույլատրվում է աշխատանքային պարտականությունների կատարման նպատակով օգտվել տրանսպորտային ծառայություններ մատուցող ընկերություններից, ինչը ամենայն հավանականությամբ ավելի բարձր գին կունենա, քան միկրոավտոբուսային համապատասխան երթուղու սակագինը: Այսինքն՝ առաջանում է հակասություն գործող կարգի 22-րդ կետով ամրագրված նորմի և Նախագծով առաջարկվող փոփոխության միջև: Նշված հարցն ավելի ակնհայտ է դառնում այն պարագայում, երբ տրանսպորտային ծառայություններ մատուցած ընկերությունների սակագնային քաղաքականությունը չի վերահսկվում:
	 Չի ընդունվել։

 1. Նշված կարգավորմամբ առավել ճկուն է դառնում պետական համակարգում աշխատանքի կազմակերպման ընթացքում աշխատանքային հանձնարարությունների կատարման ժամանակ տրանսպորտային ծառայություններից օգտվելու գործիքակազմը: Յուրաքանչյուր մարմին ինքնուրույն կարող է որոշել տվյալ ծառայությունից օգտվելու նպատակահարմարությունը և ինքնուրույն կարող է վերահսկել կնքված պայմանագրերում առկա պահանջների կատարումը: Գործող կարգի 22-րդ կետով ամրագրված նորմը շարունակում է գործել, և միաժամանակ, մարմինը կարող է իր հայեցողությամբ և իր մասով նախատեսված միջոցների շրջանակում օգտվել առաջարկվող նոր կարգավորումից:

	2.Նախագծով աշխատողների կողմից աշխատանքային պարտականությունների կատարման նպատակով մարմինները կարող են օգտվել տրանսպորտային ծառայություններից, ինչը ենթադրում է «Գնումների մասին» ՀՀ օրենքով և ՀՀ կառավարության՝ 2017 թվականի մայիսի 4-ի թիվ 526-Ն որոշմամբ սահմանված մրցույթային գործընթաց, սակայն հաշվի առնելով գնման առարկայի /տրանսպորտային ծառայություններ/ տեխնիկական բնութագրի ճշգրիտ ներկայացման (նկարագրման) անհնարինությունը՝ գնման գործընթացի կազմակերպումը կհանգեցնի մի շարք խնդիրների:

	Ընդունվել է ի գիտություն, պարզաբանվել է:
2. Ներկայացված նախագծով նախատեսվում է այդ նպատակով նախատեսված միջոցները շրջանառել բանկային վճարային քարտերի միջոցով, որոնք՝ համաձայն ՀՀ կառավարության 15.06.2018թ թիվ 706-Ն որոշմամբ հաստատված կարգի 38.1 կետի համարվում են գնում չհանդիսացող ծախս, հետևաբար, ծախսը կարող է կատարվել գնումների կարգավորման շրջանակից դուրս:



	14. ՀՀ մրցակցության պաշտպանության հանձնաժողով
	11.03.2025թ

	
	N /270-2025

	ՀՀ մրցակցության պաշտպանության հանձնաժողովի առաջարկությունները. 
1.	Կարևոր է ուշադրություն դարձնել այն հանգամանքին, որ գործնականում խնդիրներ կարող են առաջանալ գործուղման ճանապարհածախսի առավելագույն չափի հաշվարկման կապակցությամբ։ Մասնավորապես, քննարկվող կարգավորման պայմաններում ստացվում է, որ անկախ Ընկերության կողմից համապատասխան մարմնին ներկայացված հաշվարկային փաստաթղթերում, հաշվետվություններում առկա տեղեկատվությունից, գործուղված աշխատակցի համար ճանապարհային ծախսի առավելագույն չափը որոշելիս հիմք է ընդունվելու միկրոավտոբուսային համապատասխան երթուղու սակագինը։ Հետևաբար, Հավելվածի 22-րդ կետով սահմանված առավելագույն չափի հաշվարկման մեխանիզմի առկայությունը կարող է հանգեցնել անհստակությունների առաջացման Ընկերության կողմից ներկայացված տվյալների հիման վրա ճանապարհային ծախսի հատուցման չափի կապակցությամբ: Այսինքն, էլեկտրոնային հարթակով ուղևորափոխադրման ծառայություններ մատուցող լիցենզավորված ընկերություններից օգտվելու հնարավորություն տալուն զուգահեռ Հավելվածի 22-րդ կետով գործուղվող աշխատողի համար ճանապարհածախսի առավելագույն չափը դիտարկվում է միկրոավտոբուսային համապատասխան երթուղու սակագինը: Հետևաբար, առաջարկում ենք խմբագրել Հավելվածով նախատեսված համապատասխան կարգավորումը՝ գործնականում ճանապարհային ծախսի հատուցման առավելագույն չափի կապակցությամբ անհստակությունների վերացման անհրաժեշտությամբ պայմանավորված։
	 Ընդունվել է։

 1. Նախագիծը խմբագրվել է՝ էլեկտրոնային հարթակով ուղևորափոխադրման ծառայություններ մատուցող լիցենզավորված կազմակերպությունների ծառայություններից օգտվելու դեպքում առավելագույն սակագին չի սահմանվելու, քանի որ այս ծառայության պարագայում այն հնարավոր չէ սահմանել: Վճարումները կատարվելու են համաձայն տվյալ պահին գործող սակագների: Միաժամանակ, ներառվել է հետևյալ կարգավորումը. «Նշված ցանկում ընդգրկված աշխատողների համար՝ գործուղման ժամանակ մարմինը իրավասու է կիրառել սույն կետով նախատեսված դրույթները, ընդ որում՝ տվյալ պարագայում սույն կարգի 22-րդ կետով նախատեսված պահանջը չի կիրառվում:»:

	2. Միաժամանակ, Նախագծով առաջարկվող կարգավորման կապակցությամբ կարևոր է նշել, որ պարզ չէ բանկային վճարային քարտերի ձեռքբերման ընթացակարգը, այդ թվում այն՝ արդյոք դա դրսևորվելու է պետական բյուջեից ֆինանսավորվող յուրաքանչյուր մարմնին բանկային վճարային քարտի տրամադրմամբ, թե ոչ։  Ողջ վերոշարադրյալի հաշվառմամբ առաջարկում ենք հստակ կանոնակարգել քննարկվող ընթացակարգերը։

	Ընդունվել է ի գիտություն, պարզաբանվել է:
2. Նախատեսվում է խնդիրը կարգավորել մեկ այլ որոշմամբ:

	15. ՀՀ դատախազություն
	11.03.2025թ

	
	N 01//4953-2025

	ՀՀ դատախազության առաջարկությունները.
Նկատի ունենալով այն հանգամանքը, որ ՀՀ դատախազությունն ունի ստորաբաժանումներ ՀՀ ամբողջ տարածքում,  ուստի ՀՀ ողջ տարածքով գործունեություն ծավալող էլեկտրոնային հարթակով ուղևորափոխադրման ծառայություններ մատուցող որևէ կազմակերպությունից օրենքով սահմանված կարգով իրականացված գնման ընթացակարգերի արդյունքում տրանսպորտային ծառայություններ ձեռքբերելու անհնարինության դեպքում առաջարկում ենք որպես այլընտրանքային տարբերակ դիտարկել աշխատանքային պարտականությունների կատարման նպատակով օգտագործվող անձնական ավտոմեքենաների ծախսերի փոխհատուցում (վառելիք) տրամադրելու հնարավորություն նախատեսելու նպատակահարմարությունը:


	 Ընդունվել է ի գիտություն, պարզաբանվել է:
 Ներկայացված նախագծով նախատեսվում է այդ նպատակով նախատեսված միջոցները շրջանառել բանկային վճարային քարտերի միջոցով, որոնք՝ համաձայն ՀՀ կառավարության 15.06.2018թ թիվ 706-Ն որոշմամբ հաստատված կարգի 38.1 կետի համարվում են գնում չհանդիսացող ծախս, հետևաբար ծախսը կարող է կատարվել գնումների կարգավորման շրջանակից դուրս: Միաժամանակ, աշխատանքային պարտականությունների կատարման նպատակով օգտագործվող անձնական ավտոմեքենաների ծախսերի փոխհատուցում (վառելիք) տրամադրելու գործառույթը նկարագրված է ՀՀ կառավարության 2023 թվականի սեպտեմբերի 28-ի N 1666-Ն որոշմամբ հաստատված կարգով:

	16. ՀՀ արդարադատության նախարարություն
	21.03.2025թ

	
	/23/12556-2025

	ՀՀ արդարադատության նախարարության առաջարկությունները. 
Ի կատարումն Հայաստանի Հանրապետության վարչապետի 2025 թվականի մարտի 6-ի N 02/16.4/7299-2025 հանձնարարականի՝ «Հայաստանի Հանրապետության կառավարության 2005 թվականի դեկտեմբերի 29-ի N 2335-ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ Արդարադատության նախարարության գործառույթներից է հանդիսանում ՀՀ արդարադատության նախարարի լիազորագրի հիման վրա Նախարարի միջնորդությունների ներկայացումը և դրանց դեմ բերված բողոքների և առարկությունների պաշտպանությունը Հայաստանի Հանրապետության իրավասու քրեական և վարչական դատարաններում:
 Որպես կանոն, նիստերը նշանակվում են աշխատանքային ժամի ավարտից հետո, որի հետևանքով դրանք ավարտվում են գիշերվա ժամերին՝ անգամ 24:00-ից հետո:
 Միաժամանակ, աշխատակիցները դատարան են տեղափոխում ու ներկայացնում անձնական տվյալներ, ինչպես նաև գաղտնիք պարունակող փաստաթղթեր, ուստի դրանց անվնաս ու ապահով տեղափոխումը, հատկապես օրվա ուշ ժամերին առանցքային նշանակություն ունի Արդարադատության նախարարության տվյալ ոլորտի քաղաքականությունը պատշաճորեն վարելու համար:
 Այս առումով, տրանսպորտային փոխադրամիջոցներով փաստաթղթերի տեղափոխումը պարունակում է դրանք վնասելու, կորցնելու հավանական ռիսկ:
Միևնույն ժամանակ, բանկային վճարային քարտերի միջոցով տրանսպորտային ծախսերի համար նախատեսված գումարները շրջանառելու նպատակով Կառավարության կողմից պետք է սահմանվեն չափաքանակները։
	Ընդունվել է ի գիտություն, պարզաբանվել է:
Նշված կարգավորմամբ առավել ճկուն է դառնում պետական համակարգում աշխատանքի կազմակերպման ընթացքում աշխատանքային հանձնարարությունների կատարման ժամանակ տրանսպորտային ծառայություններից օգտվելու գործիքակազմը: Յուրաքանչյուր մարմին ինքնուրույն կարող է որոշել տվյալ ծառայությունից օգտվելու նպատակահարմարությունը և ինքնուրույն կարող է վերահսկել կնքված պայմանագրերում առկա պահանջների կատարումը:

	17. ՀՀ պետական պահպանության ծառայություն
	25.03.2025թ

	
	19/555

	ՀՀ պետական պահպանության ծառայության առաջարկությունները.
1. «Նորմատիվ իրավական ակտերի մասին» օրենքի 34-րդ հոդվածի 2-րդ մասի համաձայն նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով: ՀՀ կառավարության 2005 թվականի դեկտեմբերի 29-ի N 2335-Ն որոշումն իր բնույթով նորմատիվ է, մինչդեռ Նախագիծը բնույթով անհատական է:

	Ընդունվել է, նախագիծը խմբագրվել է:

	2. Նախագծով առաջարկվում է, որ տրանսպորտային ծառայությունից օգտվելու իրավունք ունեցող աշխատակիցների ցանկը և ծառայության համար վճարումների կամ կատարված տրանսպորտային ծախսերի դիմաց հատուցումների պայմանները հաստատվեն մարմնի գլխավոր քարտուղարի կամ աշխատակազմի ղեկավարի հրամանով: «Կառավարչական իրավահարաբերությունների կարգավորման մասին» օրենքի 6-րդ հոդվածի 2-րդ մասի համաձայն՝ «Ենթակա պետական մարմնի կառուցվածքում ընդգրկվում են ենթակա պետական մարմնի ղեկավարի, ենթակա պետական մարմնի ղեկավարի տեղակալի, ենթակա պետական մարմնի ղեկավարի օգնականի, խորհրդականի (եթե օրենքով նման պաշտոն նախատեսված է), ենթակա պետական մարմնի ղեկավարի տեղակալի օգնականի պաշտոնները, կառուցվածքային ստորաբաժանումները, օրենսդրությամբ նախատեսված դեպքերում՝ գրասենյակը, գլխավոր քարտուղարի, օրենսդրությամբ նախատեսված դեպքերում` նաև գլխավոր քարտուղարի տեղակալի պաշտոնները:»: ՀՀ պետական պահպանության ծառայությունը (այսուհետ՝ Ծառայություն) վարչապետին ենթակա մարմին է և օրենսդրությամբ Ծառայությունում գլխավոր քարտուղարի պաշտոն նախատեսված չէ:
 Հաշվի առնելով վերոգրյալը, առաջարկում ենք այն մարմիններում, որտեղ գլխավոր քարտուղարի կամ ղեկավարի պաշտոն նախատեսված չէ, ծառայությունից օգտվելու աշխատակիցների ցանկը և ծառայության համար վճարումների կամ կատարված տրանսպորտային ծախսերի դիմաց հատուցումների պայմանները հաստատվեն մարմնի ղեկավարի կողմից:
	Ընդունվել է, նախագիծը խմբագրվել է:

	 3. ՀՀ կառավարության 2005 թվականի դեկտեմբերի 29-ի N 2335-Ն որոշման 1-ին կետով գործուղման մեկնած աշխատողների գործուղման ծախսերի չափերի հաշվարկման և հատուցման վճարման կարգի 2-րդ կետի համաձայն՝ գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է: Վերոգրյալ կարգավորման համատեքստում հասկանալի չէ, թե Նախագծով առաջարկվող կարգավորման դրույթներն ինչպես են կիրառվելու այն պարագայում, երբ անհրաժեշտ է աշխատանք կատարելու համար մեկնել աշխատանքի հիմնական վայրի վարչական շենքի տարածքից դուրս, սակայն նույն բնակավայրում գտնվող այլ տարածք: Բացի այդ, նույն կարգի 3-րդ կետի համաձայն՝ Աշխատողները գործուղման մեկնում են գործատուի անհատական իրավական ակտի համաձայն, որում նշվում են գործուղման վայրը (վայրերը` քաղաք, գյուղ), կազմակերպության անվանումը, նպատակը և ժամկետները: Անհատական իրավական ակտի հիման վրա ձևակերպվում է գործուղման վկայականը (բացի օտարերկրյա գործուղումներից), որն ստորագրվում և կնքվում է գործատուի կամ նրա ներկայացուցչի կողմից: Այդ պարագայում նույն բնակավայրի մի կետից մյուս կետը մեկնելու համար անհրաժեշտ է արդյո՞ք անհրաժեշտ է լինելու ձևակերպել գործուղման իրավական ակտ և գործուղման վկայական, թե՞ ոչ:
	Ընդունվել է ի գիտություն, պարզաբանվել է:
3. ՀՀ կառավարության 2005 թվականի դեկտեմբերի 29-ի N 2335-Ն որոշմամբ սահմանված են գործուղումների հետ կապված իրավահարաբերությունները, այն է. «Գործուղումը գործատուի կամ նրա ներկայացուցչի կողմից աշխատողի աշխատանքի հիմնական վայրից (քաղաք, գյուղ) դուրս որոշակի ժամկետով այլ վայրում աշխատանք կատարելու հանձնարարություն է»: Այս կապակցությամբ հայտնում ենք, որ կարգավորման ենթակա են բնակավայրի ներսում աշխատանքային գործունեության շրջանակներում տրանսպորտային ծախսերի կատարման և պետական բյուջեից փոխհատուցման հարաբերությունները: Նշված նախագծով փորձ է կատարվում ներդնել այդ կարգավորման մեխանիզմը:   

	4. Նախագծում օգտագործվող «աշխատանքային գործունեության կազմակերպում» եզրույթը լրացուցիչ պարզաբանման կարիք ունի: Արդյո՞ք այն նույնականացվում է «գործուղում» եզրույթի հետ, թե՞ ոչ:
	Ընդունվել է ի գիտություն, պարզաբանվել է:
4. Նախագծով առաջարկվող լրացումը՝ ըստ էության հիմնականում համայնքների վարչական տարածքների սահմաններում աշխատանք կատարելու հանձնարարության հետ կապված ճանապարհածախսի հատուցման կարգավորումն է, որը բովանդակային առումով չի տարբերվում «գործուղում» հասկացությունից: Տարբերությունը հիմնականում վերաբերում է ձևաչափին, մասնավորապես՝ «գործուղումը» նախատեսում է անհատական իրավական ակտի և գործուղման վկայականի առկայություն, կարող են տրվել օրապահիկի, գիշերավարձի և տրանսպորտային ծախսերի հատուցումներ, իսկ համայնքի վարչական տարածքում աշխատանքային գործունեության կազմակերպման գործառույթի իրականացման շրջանակում, աշխատողների կողմից հանձնարարությունների կատարման ժամանակ նախատեսվում է ներդնել տրանսպորտային ծախսերի հատուցման մեխանիզմ:

	5. Ներպետական գործուղումները ֆինանսավորվում են պետական բյուջեի «4221» «Ներքին գործուղումներ» հոդվածով: Մինչդեռ նախագծով առաջարկվող կարգավորումներով նախատեսվում է տրանսպորտային ծառայությունների ֆինանսավորումն իրականացնել «4239» «Ընդհանուր բնույթի այլ ծառայություններ հոդվածով: Անհրաժեշտ է նախագիծը խմբագրել այնպես, որ գործուղման հետ կապված բոլոր ծախսերը հնարավոր լինի տարանջատել և կատարել «4221» «Ներքին գործուղումներ» հոդվածով հատկացված միջոցներից:
	Ընդունվել է ի գիտություն, պարզաբանվել է:
5. Նշված կարգավորմամբ նախատեսվող ծախսերի զգալի մասը ձևով և բովանդակությամբ չեն պարունակում «գործուղում» եզրույթի գործող ընթացակարգերով սահմանված հատկանիշները և բաղադրիչները (իրավական ակտ, գործուղման վկայական և այլն), ուստի նպատակահարմար ենք գտնում կիրառել նման ձևակերպում։ Խոսքը հիմնականում վերաբերում է համայնքի սահմաններում, աշխատանքային հանձնարարությունների կատարման շրջանակում, կարճաժամկետ հատվածում (մեկ օրվա սահմաններում) տրանսպորտային ծառայություններից օգտվելու բաղադրիչին: Այն բովանդակությամբ որոշակիորեն կարելի դասակարգել, որպես գործուղում, սակայն գործող կանոնակարգերի հատկանիշներով այն գործուղում չենք կարող համարել: 

	6. Լրացուցիչ պարզաբանման կարիք ունի այն, թե գնման ինչ ընթացակարգով են ձեռք բերվելու տրանսպորտային ծառայությունները և ինչ չափորոշիչներով են հաշվարկվելու ծախսերի մեծությունները: 
	Ընդունվել է ի գիտություն, պարզաբանվել է:
 
6. Ներկայացված նախագծով նախատեսվում է այդ նպատակով նախատեսված միջոցները շրջանառել բանկային վճարային քարտերի միջոցով, որոնք՝ համաձայն ՀՀ կառավարության 15.06.2018թ թիվ 706-Ն որոշմամբ հաստատված կարգի 38.1 կետի համարվում են գնում չհանդիսացող ծախս, հետևաբար ծախսը կարող է կատարվել գնումների կարգավորման շրջանակից դուրս:
 Էլեկտրոնային հարթակով ուղևորափոխադրման ծառայություններ մատուցող լիցենզավորված կազմակերպությունների ծառայություններից օգտվելու դեպքում առավելագույն սակագին չի սահմանվելու, քանի որ այս ծառայության պարագայում այն հնարավոր չէ սահմանել: Վճարումները կատարվելու են համաձայն տվյալ պահին գործող սակագների:

	7. Լրացուցիչ կարգավորման կարիք ունի նաև բանկային վճարային քարտերի տեսակի ընտրության (անձնական, թե կորպորատիվ), դրանց տրամադրման և կիրառման կարգը:
	Ընդունվել է ի գիտություն, պարզաբանվել է:

7. Նախագիծը խմբագրվել է, ավելացվել  է «համապատասխան մարմնի» բառերը «բանկային վճարային քարտերի» բառերից առաջ:

	8. Կարծում ենք՝ Նախագծով կարգավորվող իրավահարաբերություններն անհրաժեշտ է դիտարկել ոչ թե ՀՀ կառավարության 2005 թվականի դեկտեմբերի 29-ի N 2335-Ն, այլ առանձին որոշման համատեքստում:
	Չի ընդունվել:

8. Նպատակահարմար ենք համարել խնդիրը կարգավորել այս որոշման նախագծի շրջանակներում:

	9. Ծառայության կողմից պետական պահպանության միջոցառումների (պետական պահպանության օբյեկտների անհատական պահպանություն, տրանսպորտային սպասարկման իրականացում, օրենսդրությանը համապատասխան օպերատիվ-հետախուզական գործունեության իրականացում և այլն) իրականացման ժամանակ  տրանսպորտային ծառայությունների ձեռք բերումն իրականացնել հնարավոր չէ, քանի որ դա կարող է բացահայտել հատուկ պետական պաշտպանության ենթակա անձանց պաշտպանության ուժերը, միջոցները, մեթոդները և պլանները, որոնք դասվում են պետական գաղտնիքի շարքին: Ելնելով վերոգրյալից, առաջարկում ենք նախագծով սահմանել բացառություն՝ դրա դրույթները չտարածելով Ծառայության վրա:
	Ընդունվել է ի գիտություն:

	18․ Հեռուստատեսության և ռադիոյի հանձնաժողով
	27.03.2025թ․

	
	№ Ե/01/08/266-25


	Նախագծի վերաբերյալ առաջարկություններ ու դիտողություններ չկան:
	Ընդունվել է ի գիտություն:


	19. ՀՀ կենտրոնական ընտրական հանձնաժողով
	06.03.2025թ 

	
	N 01/11/128-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	20. ՀՀ սահմանադրական դատարան
	11.03.2025թ. 

	
	N Ա/0151-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	21. ՀՀ հաշվեքննիչ պալատ
	11.03.2025թ

	
	N ՀՊԵ/02/114-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	22. ՀՀ քննչական կոմիտե
	07.03.2025թ

	
	N 01/22/81559-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	23. ՀՀ նախագահի աշխատակազմ
	12.03.2025թ

	
	ԱՂ-177-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	24. ՀՀ միջուկային անվտանգության կարգավորման կոմիտե
	07.03.2025թ

	
	N 01/810/348-2025

	Նախագծի վերաբերյալ առաջարկություններ ու դիտողություններ չկան:

	 Ընդունվել է ի գիտություն:

	25. Հանրային հեռարձակողի խորհուրդ
	07.03.2025թ

	
	N 01//41-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	26. ՀՀ պաշտպանության նախարարություն
	07.03.2025թ

	1. 
	N ՊՆ/510/2730-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	27. ՀՀ արտաքին գործերի նախարարություն
	12.03.2025թ

	
	N 1114/12685-25

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	28. ՀՀ կադաստրի կոմիտե
	06․03․2025թ

	
	N ՍԹ/4723-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:


	29. ՀՀ կոռուպցիայի կանխարգելման հանձնաժողով
	07.03.2025թ

	
	N 01/996-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	30. ՀՀ առողջապահության նախարարություն
	10.03.2025թ

	
	N ԱԱ/06.2/7521-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	31. ՀՀ պետական եկամուտների կոմիտե
	12.03.2025թ.

	
	N 01/3-3/16420-2025

	 ՀՀ պետական եկամուտների կոմիտեն առաջարկություններ չունի։ 
	 Ընդունվել է ի գիտություն:

	32. ՀՀ Ազգային ժողով
	07.03.2025թ

	
	N 1/995-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	33. ՀՀ արտաքին հետախուզության ծառայություն
	07.03.2025թ

	
	N 34-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:


	34.ՀՀ քաղաքաշինության կոմիտե
	10.03.2025թ

	
	N 01/18.1/3772-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:


	35․ Մարդու իրավունքների պաշտպանի աշխատակազմ
	20.03.2025թ

	
	01/07.1/1183-2025

	Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:


	36. ՀՀ Արագածոտնի մարզպետի աշխատակազմ
	10.03.2025թ

	
	N 01//01678-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	37. ՀՀ Արարատի մարզպետի աշխատակազմ
	11.03.2025թ

	
	N 01//01674-2025

	 Նախագծի վերաբերյալ այլ առաջարկություններ ու դիտողություններ չկան:
	 Ընդունվել է ի գիտություն:

	38. ՀՀ Արմավիրի մարզպետի աշխատակազմ
	07.03.2025թ

	
	N 01/6.2/01778-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	39. ՀՀ Գեղարքունիքի մարզպետի աշխատակազմ
	06.03.2025թ

	
	N 01//1902-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	40. ՀՀ Լոռու մարզպետի աշխատակազմ
	07.03.2025թ

	
	N 01/109,4/02111-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	41. ՀՀ Կոտայքի մարզպետի աշխատակազմ
	10.03.2025թ

	
	N 01/10.1/02020-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	42. ՀՀ Շիրակի մարզպետի աշխատակազմ
	07.03.2025թ

	
	N 01//02143-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	43. ՀՀ Սյունիքի մարզպետի աշխատակազմ
	10.03.2025թ

	
	N 01//01712-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	44. ՀՀ Վայոց Ձորի մարզպետի աշխատակազմ
	10.03.2025թ

	
	N 01/13/1488-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

	45. ՀՀ Տավուշի մարզպետի աշխատակազմ
	07.03.2025թ

	
	N 01//01155-2025

	 Նախագծի վերաբերյալ առաջարկություններ ու դիտողություններ չկան:
	 Ընդունվել է ի գիտություն:

